
PENGESANAN AWAL MENYELAMAT NYAWA

	Pengenalan 
Kerajaan dalam pembentangan Dasar Bajet 2007, telah meluluskan permohonan Kementerian Pembangunan Wanita, Keluarga dan Masyarakat (KPWKM) untuk memberi subsidi sebanyak RM50.00 bagi setiap ujian mamogram yang dijalankan oleh wanita di pusat-pusat mamogram swasta yang berdaftar dengan LPPKN. 


Tujuan pemberian subsidi ini adalah untuk menggalakkan wanita dalam kategori layak melakukan ujian mamogram bagi pengesanan awal kanser payudara.


Siapa Yang Layak Mendapat Subsidi ? 
Wanita yang layak mendapat subsidi ini adalah warganegara Malaysia atau penduduk tetap yang berumur 40 - 69 tahun dengan pendapatan isi rumah RM5,000.00 dan ke bawah sebulan dan menepati kriteria berikut iaitu:
· mempunyai risiko tinggi untuk mendapat kanser payudara 
atau 

· wanita yang dirujuk untuk ujian diagnostik mamogram 
atau 

· ujian mamogram saringan sebelum memulakan Terapi Hormon Gantian 
atau 

· ujian mamogram ulangan bagi program subsidi 
Kriteria Bagi Wanita Berisiko Tinggi 
Jika mempunyai salah satu faktor yang berikut :
· mempunyai sejarah keluarga menghidapi kanser payudara, 

· ibu, kakak, adik perempuan atau anak perempuan menghidapi kanser payudara sebelum usia 50 tahun dan 

· Dua orang saudara atau lebih sebelah ibu atau bapa mempunyai kanser payudara (nenek, ibu saudara, anak saudara perempuan) 
· pernah mempunyai atypia pada biopsi payudara 
atau
· pernah menghidapi kanser payudara atau kanser ovari 
atau
· memerima rawatan terapi hormon gantian 

atau 

Jika mempunyai dua faktor yang berikut
· mempunyai sejarah keluarga menghidap kanser awal 

· Ibu, kakak, adik perempuan atau anak atau anak perempuan menghidap kanser ovari sebelum usia 50 tahun dan 
· Dua orang saudara atau lebih sebelah ibu atau bapa mempunyai kanser ovari (nenek, ibu saudara, anak saudara perempuan) 
· tidak pernah melahirkan anak atau melahirkan anak pertama selepas usia 30 tahun, atau 
· haid pertama pada usia kurang dari 12 tahun, atau 
· menopaus pada usia lebih 56 tahun, atau 
· BMI lebih dari 30 

Bagaimana untuk menyertai program ini
Wanita yang berminat boleh memohon melalui klinik-klinik LPPKN di seluruh negara. Pemohon yang layak akan menjalani pemeriksaan payudara di klinik LPPKN terlebih dahulu sebelum dirujuk untuk menjalani ujian mamogram.


Kekerapan Ujian
- 1 tahun sekali dalam kategori layak


Pusat-pusat Mamogram yang Layak
Sila rujuk kepada mana-mana klinik LPPKN yang berhampiran untuk mendapatkan senarai pusat-pusat mamogram swasta yang menyertai Program Subsidi Ujian Mamogram ini.

Wanita boleh memilih sendiri pusat-pusat mamogram tersebut mengikut kesesuaian.

	
	
	


